
COMENERG
Comunidade Enerxética Transfronteiriza para a Transición cara 
á Autonomía e á Sustentabilidade Enerxética das Localidades 

da Raia, cofinanciado ao 75 % polo Fondo Europeo de 
Desenvolvemento Rexional (FEDER), no marco do programa 

Interreg VI-A España-Portugal (POCTEP) 2021-2027.

🤝⚡  COMENERG: recta final 
do proxecto

🌱⚡  Seguimos avanzando 
na participación cidadá: 

Comité de Participación de 
Pereiro

Os socios de COMENERG celebramos unha nova 
reunión de coordinación para abordar os últimos meses 
de execución do proxecto transfronteirizo.

O encontro permitiu revisar os avances das 
comunidades enerxéticas piloto de Galicia e Portugal, 
adaptar as actuacións de monitorización á situación 
actual das instalacións e coordinar as próximas accións 
demostrativas e divulgativas.

Coa mirada posta no peche do proxecto, avanzamos na 
transferencia de resultados e na posta en común de 
experiencias que contribúan ao desenvolvemento das 
comunidades enerxéticas no territorio transfronteirizo.

👉  Ler a noticia

Seguimos avanzando na participación cidadá dentro do 
Plan de Participación e Dinamización Social impulsado 
pola oficina do proxecto COMENERG.

En setembro celebramos unha nova reunión do Comité 
de Participación de Pereiro, coa colaboración do 
Concello de Coles, na que participaron arredor de 40 
persoas.

Un espazo de encontro, diálogo e cooperación para 
seguir construíndo xuntos un futuro enerxético máis 
sustentable e participado.

👉  Ler a noticia

🔬⚡  A Universidade de Vigo pon en marcha o sistema de 
monitorización de COMENERG

O equipo da Universidade de Vigo, socio do proxecto 
COMENERG, instalou a infraestrutura de simulación 
que permitirá desenvolver e validar o sistema de 
control e xestión de datos das comunidades 
enerxéticas do proxecto.

A instalación, situada nunha cuberta fotovoltaica, 
integra sensores meteorolóxicos —anemómetro, 
veleta, piranómetro e pluviómetro— xunto cos paneis 
solares existentes, para simular en condicións reais as 
variables que condicionan a produción e o consumo: 
vento, radiación solar e choiva.

Os datos recollidos serán a base para desenvolver 
algoritmos de control que, nunha fase posterior, se 
implementarán nos pilotos reais do proxecto na 
provincia de Ourense e no norte de Portugal.

Unha comunidade enerxética non é só tecnoloxía 
instalada: é tamén intelixencia para xestionala ben. A 
UVigo está a construír esa intelixencia.

👉  Ler a noticia

📗⚡  Novos recursos na web para impulsar comunidades 
enerxéticas

Seguimos avanzando na implantación de instalacións 
fotovoltaicas para autoconsumo colectivo en A Gudiña e 
Muíños, que aproveitan cubertas de edificios públicos 
para producir enerxía renovable local.

Ademais, incorporamos á nosa web novos recursos para 
concellos, entidades e persoas interesadas en impulsar 
comunidades enerxéticas:

📗  Guía de comunidades enerxéticas
📊  Plan de viabilidade económica para crear unha 
comunidade enerxética
⚖️  Informe xurídico sobre a normativa aplicable

👉  Consulta os documentos

🌐  Únete á comunidade do cambio

🇪🇺⚡  Europa recoñece o 
problema

⚡  O INEGA aposta con forza 
pola enerxía de proximidade en 

Galicia

O Tribunal de Contas Europeo acaba de poñer 
unha cifra sobre a mesa: as comunidades 
enerxéticas da UE só acadaron o 27 % do 
obxectivo previsto para 2025.

Segundo o seu informe, o problema non está na 
falta de interese cidadán, senón en converter ese 
interese en proxectos viables: a normativa segue 
xerando dúbidas, as conexións á rede atrásanse e 
o almacenamento non conta con incentivos 
suficientes. Unha realidade especialmente visible 
nos concellos pequenos e no rural.

Ese é precisamente o ámbito no que traballa 
COMENERG desde 2023. As experiencias piloto 
de Muíños, A Gudiña e o norte de Portugal amosan 
que estes proxectos saen adiante cando hai 
acompañamento técnico, asesoramento xurídico e 
colaboración entre administracións, entidades e 
cidadanía.

Mentres Europa revisa o marco, COMENERG 
segue traballando para facelas posibles sobre o 
terreo.

👉  Ler a noticia

O Instituto Enerxético de Galicia (INEGA), socio do 
proxecto COMENERG, está a apostar con forza 
pola enerxía de proximidade

Por unha banda, mantén abertas as axudas para 
que as comunidades enerxéticas poidan planificar 
a súa posta en marcha, cun financiamento de ata o 
80 % do custo da asistencia técnica e xurídica.

Por outra, acaba de arrancar a Business Factory 
Energy, unha aceleradora que impulsará 70 
proxectos de renovables e transición enerxética 
entre 2026 e 2028.

COMENERG leva tres anos abrindo ese camiño 
desde Ourense e o norte de Portugal. 🌱

👉  Ler a noticia

Se queres coñecer máis sobre as comunidades enerxéticas, e en concreto sobre 
Comenerg na provincia de Ourense e o norte de Portugal, podes seguirnos nas nosas redes 
sociais.

